
Shri Bhutanatha or Ayyappasvami SuprabhAtam

ஶ்ரீபூ⁴தநாத²அத²வா அய்யப்பஸ்வாமிந: ஸுப்ரபா⁴தம்

ஶ்ரீக³ணேஶாய நம: ।
ஶ்ரீகண்ட²புத்ர ஹரிநந்த³ந விஶ்வமூர்தே
லோகைகநாத² கருணாகர சாருமூர்தே ।
ஶ்ரீகேஶவாத்மஜ ஸுமநோஹர ஸத்யமூர்தே
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 1॥
ஶ்ரீவிஷ்ணுருத்³ரஸுத மங்க³ள கோமலாங்க³
தே³வாதி⁴தே³வ ஜக³தீ³ஶ ஸரோஜநேத்ர ।
காந்தாரவாஸ ஸுரமாநவவ்ரு’ந்த³ஸேவ்ய
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 2॥
ஆஶாநுரூபப²லதா³யக காந்தமூர்தே
ஈஶாநகேஶவஸுத மணிகண்ட²ஸுதி³வ்யமூர்தே ।
ப⁴க்தேஶ ப⁴க்தஹ்ரு’த³யஸ்தி²தபூ⁴மிபால
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 3॥
ஸத்யஸ்வரூப ஸகலேஶ கு³ணார்ணவேஶ
மர்த்யஸ்வரூப வரதே³ஶ ரமேஶஸூநோ ।
முக்திப்ரத³ த்ரித³ஶராஜ முகுந்த³ஸூநோ
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 4॥
காலாரிபுத்ர மஹிஷீமத³நாஶந ஶ்ரீ
கைலாஸவாஸ ஶப³ரீஶ்வர த⁴ந்யமூர்தே ।
நீலாம்ப³ராப⁴ரணஶோபி⁴தஸுந்த³ராங்க³
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 5॥
நாராயணாத்மஜ பராத்பர தி³வ்யரூப
வாராணஸீஶஶிவநந்த³ந காவ்யரூப ।
கௌ³ரீஶபுத்ர புருஷோத்தம பா³லரூப
ஶ்ரீபூ⁴தநாத², ப⁴க³வாந் தவ ஸுப்ரபா⁴தம் ॥ 6॥

த்ரைலோக்யநாத² கி³ரிவாஸ வநேநிவாஸ
பூ⁴லோகவாஸ பு⁴வநாதி⁴பதா³ஸ தே³வ ।
வேலாயுத⁴ப்ரியஸஹோத³ர ஶம்பு⁴ஸூநோ
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 7॥
ஆநந்த³ரூப கரதா⁴ரிதசாபபா³ண
ஜ்ஞாநஸ்வரூப,கு³ருநாத², ஜக³ந்நிவாஸ ।
ஜ்ஞாநப்ரதா³யக ஜநார்த³நநந்த³நேஶ
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 8॥
அம்போ⁴ஜநாத²ஸுத ஸுந்த³ர த⁴ந்யமூர்தே
ஶம்பு⁴ப்ரியாகலிதபுண்ய புராணமூர்தே ।
இந்த்³ராதி³தே³வக³ணவந்தி³த ப்³ரஹ்மசாரிந்
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 9॥
தே³வேஶ தே³வகு³ணபூரித பா⁴க்³யமூர்தே
ஶ்ரீவாஸுதே³வஸுத பாவந ப⁴க்தப³ந்தோ⁴ ।
ஸர்வேஶ ஸர்வமநுஜார்சித தி³வ்யமூர்தே
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 10॥
நாராயணாத்மஜ ஸுரேஶ நரேஶ ப⁴க்த-
லோகேஶ கேஶவஶிவாத்மஜ பூ⁴தநாத² ।
ஶ்ரீநாரதா³தி³முநிபுங்க³வபூஜிதேஶ
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 11॥
ஆநந்த³ரூப ஸுரஸுந்த³ரதே³ஹதா⁴ரிந்
ஶர்வாத்மஜ ஶப³ரீஶ ஸுராலயேஶ ।ஸுக³ரீஶ
நித்யாத்மஸௌக்²யவரதா³யக தே³வதே³வ
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 12॥
ஸர்வேஶ ஸர்வமநுஜார்ஜிதஸர்வபாப-
ஸம்ஹாரகாரக சிதா³த்மக ருத்³ரஸூநோ ।
ஸர்வேஶ ஸர்வகு³ணபூர்ணக்ரு’பாம்பு³ராஶே
ஶ்ரீபூ⁴தநாத² ப⁴க³வந், தவ ஸுப்ரபா⁴தம் ॥ 13॥
ஓங்காரரூப ஜக³தீ³ஶ்வர ப⁴க்தப³ந்தோ⁴

பங்கேருஹாக்ஷ புருஷோத்தம கர்மஸாக்ஷிந் ।
மாங்க³ல்யரூப மணிகண்ட² மநோபி⁴ராம
ஶ்ரீபூ⁴தநாத² ப⁴க³வந் தவ ஸுப்ரபா⁴தம் ॥ 14॥
இதி ஶ்ரீபூ⁴தநாத²அத²வா அய்யப்பஸ்வாமிந:ஸுப்ரபா⁴தம் ।

